
CONVENIO DE COLABORACION ENTRE A CONSELLERIA DE EMPREGO E
IGUALDADE (SECRETARIA XERAL DA IGUALDADE) E A ASOCIACION DE MULLERES
CON DISCAPACIDADE DE GALICIA (ACADAR), PARA O DESENVOLVEMENTO DA
CAMPANA DE SENSIBILIZACION E PREVENCION DA VIOLENCIA SEXUAL NAS
MULLERES CON DISCAPACIDADE “QUE FARIAS TI?",

Santiago de Compostela,
REUNIDOS
Dunha banda,

Maria Jesus Lorenzana Somoza, Conselleira de Emprego e Igualdade, actuando en
nome e representacion da Xunta de Galicia, en virtude do Decreto 112/2020, do 6 de
setembro, polo que se nomean os titulares das vicepresidencias e consellerias da
Xunta de Galicia, no exercicio das facultades que lle confire o artigo 34 da Lei 1/1983,

do 22 de febreiro, reguladora da Xunta e da sua presidencia.
E doutra

A Asociacion de Mulleres con Discapacidade de Galicia (ACADAR), NIF G70223417,
representada por Dna. Médnica Alvarez San Primitivo, que actla en nome e
representacion de ACADAR, en virtude da sua condicion de Presidenta e
representante legal sequndo o artigo 34 dos seus Estatutos, e nomeada como tal

segundo se reflicte na Acta da Asemblea Extraordinaria do 29 de xufio de 2018.

Todas as partes recofiécense a sla capacidade para obrigarse e acordar e,

EXPONEN
Primeiro

Que a Comunidade Autonoma de Galicia ostenta competencias exclusivas en
materia de asistencia social, de conformidade co disposto no artigo 27.23 do
Estatuto de Autonomia de Galicia (Lei Organica 1/1981, do 6 de abril), e nos Reais
Decretos de Transferencia 2411/1982, do 24 de xullo e 534/1984, do 25 de xaneiro.

Segundo

Que a Conselleria de Emprego e Igualdade a través da Secretaria Xeral da Igualdade,

ten entre as slas competencias impulsar as actuaciéns conducentes @ promocion da

igualdade e & eliminacion da discriminacion entre mulleres e homes, asi como a
eliminacion da violencia de xénero nos termos establecidos na Constitucién, no
Estatuto de Autonomia de Galicia, na Lei 7/2004, do 16 de xullo, para a igualdade de
mulleres e homes, na Lei 11/2007, do 27 de xullo, galega para a prevencién e o
tratamento integral da violencia de xénero, e na demais lexislacion aplicable na

materia.
Terceiro

Que a Disposicion Adicional Segunda da Lei 11/2007, galega para a prevencion e o
tratamento integral da violencia de xénero, establece que o Goberno da Xunta de
Galicia impulsara a formalizacion de acordos interinstitucionais de coordinacion
entre as diversas instancias e administraciéns publicas con competencia no ambito
da violencia de xénero, que sirvan de canle de actuacion e colaboracién para
conseguir unha atencién integral e coordinada dirixida 4s mulleres que sofren

violencia de xénero.
Cuarto

A Asociacion de Mulleres con Discapacidade de Galicia (ACADAR), constitiese como
unha entidade asociativa, sen animo de lucro, gozando de personalidade xuridica
propia e plena capacidade de obrar, cun ambito territorial que comprende a
Comunidade Auténoma Galega coa finalidade de ofertas servizos, dirixir actividades
e reivindicar dereitos para todas as mulleres con discapacidade independentemente
do lugar onde residan, tendo en conta sobre todo, as necesidades especificas das
mulleres residentes no rural, das mulleres con discapacidade madis severa e/ou as

que concorren circunstancias en risco ou exclusiéon social.

E membro da Confederacién Estatal de Mulleres con Discapacidade (CEMUDIS) e do
Consello Galego das Mulleres, desenvolvendo a Vicepresidencia Segunda. Tamén
forma parte da Federacién provincial de A CORUNA da Confederacién Galega de
Persoas con Discapacidade (COGAMI CORUNA), da Federacién de Asociacién de
COGAMI Lugo, Federacion de COGAMI Pontevedra, Federacion DISCAFIS-COGAMI

Ourense e Asociacion de desenvolvemento Galicia Suroeste EURURAL.
Quinto

A entidade ACADAR dirixe parte da sua labor a visibilizar, previr e erradicar os

diferentes tipos de violencia contra as mulleres con discapacidade e promover os
seus dereitos en todos os ambitos da sociedade, entre os que é preciso destacar a
sexualidade. A importancia desta ultima radica non s6é na necesidade de recoiecela
como unha dimensiéon mais da muller con discapacidade, eliminando mitos ou falsas
crenzas, ou na de fomentar unha educacion sexual en todas as etapas da vida, senén

na de facer fronte a violencia sexual e evitar a sua invisibilizacion.
Sexto

A Lei 11/2007, de 27 de xullo, galega para a prevencién e o tratamento integral da
violencia de xénero considera no seu artigo 3 como unha das formas de violencia de

xénero a violencia sexual e os abusos sexuais.

Esta violencia sup6n un serio atentado contra a dignidade e a integridade fisica,
psiquica e moral destas e, en consecuencia, unha grave e intolerable violacién dos
dereitos humanos. A sua prevencion e erradicacidon compete aos poderes publicos,
que tefien a obriga de articular medidas de sensibilizacion, asesoramento, atencién e
proteccion as mulleres que a sofren, procurando os medios efectivos e axeitados a
cada caso e as alternativas para o exercicio dos seus dereitos como cidadas nun

estado democratico.

Tendo en conta que as mulleres con discapacidade viven con madis frecuencia este
tipo de violencia (Macroenquisa de Violencia 2019) e que as necesidades especificas
das nenas e mulleres con discapacidade non estan suficientemente cubertas, é
preciso articular as ferramentas axeitadas para a defensa dos dereitos das mulleres

e nenas con discapacidade.

A Conselleria de Emprego e Igualdade, a través da Secretaria Xeral da Igualdade,
estima de interese publico establecer una lifia de traballo conxunto, e proponse a
colaboracién coa a Asociacion de Mulleres con Discapacidade de Galicia (ACADAR),

para canalizar o dito interese.
Por todo o indicado, as duas partes acordan formalizar o presente Convenio de
Colaboracidn, que se rexera conforme ao disposto nas seguintes:

CLAUSULAS

PRIMEIRA.- OBXECTO E FINALIDADE.

O obxecto deste Convenio é establecer as condicidons polas que se rexera a
colaboracién entre a Conselleria de Emprego e Igualdade, a través da Secretaria
Xeral da Igualdade, e a Asociacion de Mulleres con Discapacidade de Galicia
(ACADAR), para o desenvolvemento de accions de sensibilizacion e de prevencion da
violencia sexual das mulleres con discapacidade a través do Programa “Que farias
TI?” unha serie de historias interactivas sobre a realidade das mulleres e nenas con
discapacidade, que tefien como obxectivo sensibilizar sobre a violencia sexual
contras as nenas e mulleres con discapacidade afondando naqueles aspectos menos

conecidos da sua realidade.

O caracter singular do presente Convenio ven determinado por razéns de interese
publico, e cOmpre sinalar que, segundo un estudo realizado a nivel mundial polas
Nacions Unidas e publicado no ano 2010, o 14,8% das mulleres con discapacidade de
16 ou mais anos sufriron violencia sexual coa sua parella actual ou con algunha ex
parella, e cando se fala da infancia os datos seqgundo as organizaciéns internacionais
son realmente preocupantes xa que son 10 veces mais frecuentes en mulleres con
discapacidade e proveiien dunha contorna mais préxima @ muller, o que fai evidente
o interese social e humanitario de calquera accidén que se dirixa a previr e detectar
estes casos e a apoiar as suas vitimas, e leva a Conselleria de Emprego e Igualdade a

establecer a presente colaboracidn.
SEGUNDA - OBXECTIVOS ESPECIFICOS E ACTIVIDADES
Os obxectivos especificos do programa son os seguintes:

- Sensibilizar sobre a violencia sexual vivida polas mulleres e nenas con

discapacidade e que moitas veces pasa desapercibida a nivel social.

- Proporcionar ferramentas e recursos que capaciten dun xeito real as mulleres con

discapacidade de cara a prevencion.

- Xerar contidos propios que se acheguen & poboacién de xeito visual e inmediato

difundindoos a través dos medios de comunicacion e das redes sociais.
As actividades se dividen en 3 etapas:

1.- A creacion de guions: elaboraranse cinco historias que serviran de base para

elaborar o xogo interactivo. Serdn realizadas a través de obradoiros de traballo

teatral nos que participaran mulleres con discapacidade.

2.- A creacion visual: se realizaran unha serie de guidns que conformaran as historias

interactivas.
3.- Creacioén dun espazo web especifico para o xogo.
TERCEIRA.-COMPROMISOS DAS PARTES

A Conselleria de Emprego e Igualdade, a través da Secretaria xeral da Igualdade,

comprométese a:

a) abonar Asociacion de Mulleres con Discapacidade de Galicia (ACADAR) a
compensacién polos gastos correntes en que incorrese, por un maximo de 60.000 €,

nos termos e coas condicidns establecidas no presente convenio.

b) a facilitar material informativo e de e de sensibilizacion a prol da eliminacién da
violencia de xénero @ Asociacion de Mulleres con Discapacidade de Galicia (ACADAR),
para a sua distribucidn nas accions formativas, asi como a pofier a disposicién da
Asociacion contidos formativos sobre violencia de xénero a incluir no seu programa
de formacién, de xeito que permita as e a aos profesionais ampliar os seus

cofecementos ao respecto.

A Asociaciéon de Mulleres con Discapacidade de Galicia (ACADAR), comprométese a
desenvolver o programa nas condicidns establecidas no presente convenio, a
realizar as actividades relacionadas nas cldusulas primeira e segunda deste
convenio, e a facilitar os recursos humanos e materiais precisos para acadar os

obxectivos previstos no presente convenio de colaboracion.
CUARTA.- ORZAMENTO

Para sufragar os gastos derivados do presente convenio, a Secretaria Xeral da
Igualdade aboara @ Asociacién de Mulleres con Discapacidade de Galicia (ACADAR) a
cantidade de 60.000 € (sesenta mil euros) con cargo & aplicaciéon orzamentaria
11.02.313D.481.0 (cédigo de proxecto 2012 00931) dos orzamentos xerais da
Comunidade Auténoma de Galicia para o ano 2021, para os gastos efectivamente

realizados no exercicio 2021 derivados da realizacién das accidns previstas.

O financiamento deste Convenio enmarcase nos fondos da Conferencia Sectorial de

Igualdade, correspondentes 8 Comunidade Autonoma de Galicia.

QUINTA.-DURACION

O presente Convenio producira efectos a partir da sua sinatura e ata o 31 de xaneiro

de 2022.
SEXTA.- INEXISTENCIA DE RELACION LABORAL

A subscricién do presente Convenio non implicara relacion laboral ou de calquera
outra natureza entre as persoas ou profesionais que desenvolvan as acciéns que
constituen o seu obxecto, dependentes da Asociacidn de Mulleres con Discapacidade
de Galicia (ACADAR), e a Conselleria de Emprego e Igualdade de tal xeito que, por
este concepto non se lle podera esixir a este departamento ningunha

responsabilidade directa nin subsidiaria.
SETIMA.-CAUSAS DE EXTINCION.
Sera causa de extincidon deste Convenio

a) O incumprimento inxustificado, total ou parcial, dos compromisos

establecidos.

b) O mutuo acordo, que deberd ser motivado e manifestado por escrito

antes da finalizacion do Convenio
c) A desaparicion das causas que motivaron a sinatura do Convenio.
OITAVA. CAPACIDADE

Previamente & formalizacion do presente convenio, a Asociacion de Mulleres con
Discapacidade de Galicia (ACADAR), presentou ante a Conselleria de Emprego e
Igualdade a declaracion responsable de non estar incursa en ningunha das
prohibiciéns para a obtencidn de subvenciéns contempladas no artigo 10.2 da Lei
9/2007, do 13 de xufo, xeral de subvenciéns e que poidan impedir a subscriciéon do

presente convenio.
NOVENA.- XUSTIFICACION E PAGAMENTO

A xustificacién dos gastos e o seu pagamento realizarase a través de conta
xustificativa nos termos establecidos na Lei 9/2007, do 13 de xufio, de subvencidns
de Galicia e no do Decreto 11/2009, do 8 de xaneiro, mediante a presentacion da

seguinte documentacion:

= Memoria de actuacion, subscrita polo érgano competente da entidade,
xustificativa do cumprimento das condiciéns impostas na concesion da
subvencion, con indicacion das actividades realizadas, numero de persoas
usuarias ata a data, e dos resultados obtidos. A memoria ird acompafada dun
exemplar de todos os materiais elaborados ao abeiro do convenio, nos que deben

figurar os logos da Secretaria Xeral da Igualdade e do Ministerio de Igualdade.

= Certificacion expedida polo 6rgano competente da Asociacion de Mulleres
con Discapacidade de Galicia (ACADAR), dos gastos realizados, con identificacién
dos acredores cos seus NIF, os documentos xustificativos, os importes e, de ser o

caso datas de pagamento.

» Orixinais das facturas ou documentos de valor probatorio equivalente no
trafico xuridico mercantil ou con eficacia administrativa, incorporados na
relacion 4 que se fai referencia no pardgrafo anterior e a documentacién
acreditativa do pagamento. Os xustificantes orixinais presentados marcaranse
cun selo para os efectos previstos no artigo 49 do Decreto 11/2009, do 8 de

xXaneiro.

= Cando formen parte da conta xustificativa documentos de gastos que
conleven ingresos a conta do IRPF ou cotas por seguros sociais liquidables con
posterioridade & data de xustificacién, o importe destes ingresos ou cotas
considerarase xustificado coa presentaciéon do documento de gasto (factura ou
documento equivalente) no que se reflicta o importe da retencidén ou cotizacion
devengadas na data de xustificacion, quedando a entidade obrigada a presentar
os documentos acreditativos da sua liquidez nos dez dias seguintes ao remate dos
prazos legalmente establecidos para o seu ingreso no periodo voluntario; en todo
caso a dita presentacion terd como data limite o derradeiro dia do mes seguinte

ao ultimo trimestre do exercicio da vixencia deste convenio.

= Declaracion responsable de non ter solicitado ou percibido outras axudas
para a mesma finalidade procedentes das distintas administraciéns publicas ou

doutros entes publicos ou privados, nacionais ou internacionais.

= Declaracion responsable de estar ao dia no cumprimento das obrigas

tributarias ou fronte a Seguridade Social e de non ter pendente de pagamento

ningunha outra débeda coa Administracion publica da comunidade auténoma ou
ben as certificacions acreditativas de estar ao dia no cumprimento das ditas

obrigas.

As actividades contempladas para o mantemento do servizo abarcan de xaneiro a
decembro de 2021.

A xustificacion comprendera os gastos realizados e pagados entre o 1 de
xaneiro de 2021 e o 15 de decembro de 2021, e debera presentarse na Secretaria
Xeral da Igualdade con data limite do 17 de decembro de 2021.

A vista desta documentacién a Subdireccién Xeral para o Tratamento da Violencia
de Xénero, como 6rgano competente da Secretaria Xeral da Igualdade Conselleria de
Emprego e Igualdade, comprobara a realizacion da actividade e o cumprimento da
finalidade da subvencién e, unha vez comprobado o cumprimento, expedird

certificado acreditativo da verificacion realizada e tramitard o pagamento.

Se o importe xustificado fose menor ao previsto na clausula cuarta deste convenio e
sempre que se cumpra coa finalidade para a que se concedeu a subvencion,

procederd o pagamento da subvencidn na contia que sexa obxecto de xustificacion.

A Conselleria de Emprego e Igualdade, a través da Secretaria Xeral da Igualdade,
reservarase o dereito a solicitar toda a documentacion que se considere precisa en

relacion coa xustificacion do obxecto do presente convenio.

DECIMA.- PAGAMENTOS A CONTA

Poderanse realizar pagamentos a conta por un importe de ata o 80% do importe da
subvencion conforme ao artigo 62 do Regulamento da Lei de subvenciéns de Galicia,
aprobado polo Decreto 11/2009, do 8 de xaneiro, que poderdn supoiier a realizacion
de pagamentos fraccionados que responderan ao ritmo da execuciéon das acciéns
subvencionadas, aboandose por contia equivalente & xustificacién presentada. Para
proceder ao seu pagamento, a entidade debera enviar a documentacidn xustificativa

relacionada na cldusula cuarta, agds a memoria de actuacion.

De acordo co establecido no artigo 65.4.f) do Decreto 11/2009, do 8 de xaneiro, polo

que se aproba o Regulamento da Lei 9/2007, do 13 de xufio, de subvencions de

Galicia, en relacién cos artigos 62.3 e 67 do mesmo corpo legal, quedan exonerados
da constitucion de garantias os beneficiarios e as beneficiarias de subvenciéns con
cargo aos créditos orzamentarios correspondentes ao capitulo IV, transferencias

correntes, destinados a familias e institucions sen fins de lucro.

DECIMO PRIMEIRA.- COMUNICACIONS E MEMORIA FINAL

Co obxecto de lograr a maxima eficacia no desenvolvemento das acciéns
establecidas neste convenio, a Asociacion de Mulleres con Discapacidade de Galicia
(ACADAR), debera remitirlle & Secretaria Xeral da Igualdade da Conselleria de
Emprego e Igualdade antes do 31 de xaneiro de 2022 unha memoria final de

actuacion na que se recollerdn todos as actuaciéns desenvolvidas.

As partes asinantes viran obrigadas en materia de proteccion de datos a cumprir co
Regulamento (UE) 2016/679 do Parlamento Europeo e do Consello, de 27 de abril de
2016, relativo a proteccidon das persoas fisicas no que respecta ao tratamento de
datos persoais e a libre circulacion destes datos e polo que se derroga a Directiva
95/46/CE (Regulamento xeral de proteccién de datos) e coa Lei Organica 3/2018, de 5
de decembro, de Proteccién de Datos Persoais e garantia dos dereitos dixitais, asi

como nas demais disposiciéns vixentes sobre a materia.
DECIMO SEGUNDA.- OBRIGAS

a) No desenvolvemento das actuacions sinaladas neste convenio a Asociacion de
Mulleres con Discapacidade de Galicia (ACADAR), non percibira ningunha
remuneracion por parte das persoas usuarias das acciéns, e deberd facer constar en
toda a publicidade ou presentacién publica que se realice a colaboracién técnica e
financeira que presta a Secretaria Xeral da Igualdade, utilizando correctamente a
identificacion da Secretaria Xeral da Igualdade da Conselleria de Emprego e

Igualdade, asi como do Ministerio de Igualdade, e a denominacién do programa.

b) A Asociacion de Mulleres con Discapacidade de Galicia (ACADAR) debera facilitar
toda a informacién que lle sexa requirida pola Intervencién Xeral da Comunidade
Auténoma, o Tribunal de Contas e o Consello de Contas, no exercicio das suas

funcidns de fiscalizacion e control do destino das axudas.

c) A Asociacién de Mulleres con Discapacidade de Galicia (ACADAR) comprométese a
empregar a lingua galega en todas as actuaciéns derivadas do presente convenio,
incluido o servizo telefonico de atencidn, se fora o caso, e a informacion en paxinas

web.

d) A Asociacion de Mulleres con Discapacidade de Galicia (ACADAR) queda obrigada
a realizar a divulgacion das actuaciéns segundo as instrucidons que determine a
Secretaria Xeral da Igualdade e facer constar expresamente en toda a publicidade ou
presentacion publica que se realice que as axudas estdn a ser financiadas con fondos

do Ministerio de Igualdade e da Xunta de Galicia.

e) A Asociacién de Mulleres con Discapacidade de Galicia (ACADAR), deberd cumprir
os requisitos para poder obter a condicidon de beneficiaria ou entidade colaboradora
establecidos no artigo 10 da Lei 9/2007, do 13 de xufio, de subvencions de Galicia e
tamén debera cumprir o resto das obrigas recollidas no artigo 11 da devandita lei e

na Lei 38/2003, de 17 novembro, xeral de subvencidns.

f) A Asociacion de Mulleres con Discapacidade de Galicia (ACADAR) presentaralle a

Secretaria Xeral da Igualdade da Conselleria de Emprego e Igualdade ao remate da

vixencia do convenio, os datos relativos as persoas participantes nas accions

desenvolvidas segundo o modelo facilitado pola Secretaria Xeral da Igualdade da

Conselleria de Emprego e Igualdade.

g) A Asociacién de Mulleres con Discapacidade de Galicia (ACADAR) subministraralle
a Secretaria Xeral da Igualdade, en virtude do disposto no artigo 4 da Lei 1/2016,
do 18 de xaneiro, de transparencia e bo goberno, previo requirimento, toda a
informacién necesaria para o cumprimento pola Conselleria de Emprego e
Igualdade, das obrigas previstas no Titulo | da citada lei. O incumprimento desta
obriga determinara, se é o caso, a imposicion das multas coercitivas previstas no

numero 4 do citado artigo.

DECIMO TERCEIRA.- COMPATIBILIDADE

Esta axuda é incompatible coa obtencién doutras subvencidns, axudas, ingresos ou
recursos doutras entidades para a mesma finalidade procedentes de calquera
Administracion ou entes publicos ou privados, nacionais, da Unién Europea ou de

organismos internacionais.

DECIMO CUARTA.- PROTECCION DE DATOS

En cumprimento dos artigos 29 e 30 do Regulamento (UE) 2016/679 do Parlamento
Europeo e do Consejo de 27 de abril de 2016 relativo & proteccién das persoas fisicas
en canto ao tratamento de datos persoais e a la libre circulacion destes datos e polo
que se derroga a Directiva 95/46/CE (Regulamento Xeral de proteccion de datos), a
Asociacion de Mulleres con Discapacidade de Galicia (ACADAR), en calidade de
encargada do tratamento, realizard actividades de tratamento por conta da
Conselleria de Emprego e Igualdade (Secretaria Xeral da Igualdade) en calidade de
Responsable do tratamento, respecto aos datos de caracter persoal necesarios para

a execucién do presente convenio.

Asi mesmo adaptaran as suas actuacions ao previsto na Lei Organica 3/2018, de 5 de
decembro, de Proteccion de Datos Persoais e garantia dos dereitos dixitais, asi como

nas demais disposicidns vixentes sobre a materia.

O tratamento de datos consistird nas actividades necesarias para xestionar o

presente convenio

DECIMO QUINTA.- PUBLICIDADE

En cumprimento do disposto na Lei 1/2016, do 18 de xaneiro, de transparencia e bo
goberno, e no Decreto 126/2006, do 20 de xullo, polo que se regula o Rexistro de
Convenios da Xunta de Galicia, a Secretaria Xeral da Igualdade da Conselleria de
Emprego e Igualdade remitira os datos necesarios para a publicidade do convenio e
informard na paxina web oficial da dita subscricién cos seguintes datos basicos:
identificacion das partes que interveiien, importe do financiamento, data da
sinatura, finalidade e periodo de vixencia. A sinatura do convenio implica a
autorizacidn expresa para o tratamento necesario dos datos e a referida publicidade.
As partes asinantes do convenio manifestan o seu consentimento para que os datos
persoais que constan neste convenio, asi coma o resto das especificaciéns contidas

no mesmo, poidan ser publicados no Portal da Transparencia e Goberno Aberto.

A sinatura do convenio leva implicito o consentimento expreso da/o beneficiaria/o a
favor da Administracion concedente, para o tratamento necesario dos datos

relevantes da axuda concedida e a sua publicidade.

11


https://sede.xunta.gal/cve?idcve=fqKQTXTzZ8

Verificacion: https://sede.xunta.gal/cve

CVE: fgKQTXTzZ8

3] XUNTA 1L oo e ,
H DE GALICIA 21 ‘%XOCOMOZHZ

Por outra banda, en cumprimento do disposto nos artigos 18 e 20.8 da Lei 38/2003,
do 17 de novembro, xeral de subvencidns, comunicarase a subscricion deste convenio
a Base de Datos Nacional de Subvenciéns, que opera como sistema nacional de

publicidade de subvencidns.

DECIMO SEXTA.- REINTEGRO DA SUBVENCION

A axuda concedida ao amparo deste convenio podera ser obxecto de modificacidn,
revogacion ou reintegro total ou parcial, xunto cos xuros de demora, cando
concorran as circunstancias previstas nos artigos 32 e 33 da Lei 9/2007, do 13 de
xufio, de subvencidéns de Galicia, no Decreto 11/2009, do 8 de xaneiro, polo que se
aproba o Regulamento da Lei 9/2007, do 13 de xufio, e na Lei 38/2003, do 17

novembro, xeral de subvencions.

De acordo co artigo 14.1 n) da Lei 9/2007, do 13 de xufio de subvencidéns de Galicia, os
criterios de graduacion dos posibles incumprimentos para determinar a cantidade a

minorar ou reintegrar seran os seguintes:

- 0 incumprimento total dos fins para os que se concede a subvencion, da realizacién
dos gastos subvencionados ou da obriga de xustificacion dara lugar & perda do

dereito ao cobro ou, no seu caso ao reintegro da totalidade da axuda percibida.

- calquera outro incumprimento considerarase incumprimento dos fins para os que
se concedeu a axuda, da realizacién dos gastos subvencionables ou da obriga da
xustificacion, e dard lugar a perda do dereito ao cobro ou, no seu caso, ao
reintegro na porcentaxe correspondente a inversion non efectuada ou non

xustificada.

En caso de incumprimento do presente convenio, transgresion na sua execucion ou
desestimento pola outra parte, procederase a sua inmediata disoluciéon. Concorridos
tales supostos reintegrarase ao Tesouro da Xunta de Galicia as contias aboadas, cos
xuros a que dean lugar, de conformidade coa normativa autonémica de aplicacion e

Nnos prazos mais perentorios que esta dispuxese.
DECIMO SETIMA.- MODIFICACION DO CONVENIO

Toda alteracion das condicidns tidas en conta para a concesion desta axuda, e en

todo caso a obtencidn concorrente de subvencions ou axudas outorgadas por outras
administraciéns ou entes publicos ou privados, nacionais ou internacionais, podera

dar lugar @ modificacién da contia da axuda contemplada no presente convenio.

As modificacions do convenio adoptaranse por acordo expreso e escrito das partes

asinantes, e de acordo cos tramites que esixa a normativa vixente.

De conformidade co disposto no artigo 31.4 da Lei 14/2013, do 26 de decembro, de
racionalizacion do sector publico autondmico, os convenios subscritos pola
Administracion xeral da Comunidade Auténoma e as entidades instrumentais do
sector publico autonémico poderan ser obxecto de modificacién cando tefian como
finalidade o logro dos obxectivos de estabilidade orzamentaria e sustentabilidade

financeira.

DECIMO OITAVA.- REXIME XURIDICO DO CONVENIO

Este convenio ten caracter administrativo rexéndose polas clausulas que nel se
establecen e, no seu defecto, polo disposto na Lei 40/2015, do 1 de outubro, de
réxime xuridico do sector publico, pola Lei 39/2015, do 1 de outubro, do
procedemento administrativo comun das Administraciéns Publicas, e
subsidiariamente, e para o caso de plantexarse dubidas ou lagoas, polos principios
da Lei 9/2017, de 8 de novembro, de contratos do sector publico, pola que se
transpoiien ao ordenamento xuridico espaiol as Directivas do Parlamento Europeo e
do Consello 2014/23/UE e 2014/24/UE, de 26 de febreiro de 2014. Asi mesmo, seralle
de aplicacién o réxime determinado pola Lei 9/2007, do 13 de xuio, de subvencions

de Galicia; o Decreto 11/2009, do 8 de xaneiro que a desenvolve.

En todo caso, o Convenio no se atopa comprendido en ningun dos contratos

regulados pola Lei 9/2017, de 8 de novembro, de contratos do sector publico.

As cuestions litixiosas xurdidas da interpretacion, desenvolvemento e aplicacién do
convenio seran resoltas pola Conselleria de Emprego e Igualdade, pofiendo os seus
acordos fin & via administrativa. Contra estes acordos cabe interpofier recurso
contencioso-administrativo ante o Tribunal Superior de Xustiza de Galicia, de
conformidade co disposto na Lei 29/1998, do 13 de xullo, reguladora da xurisdicién

contencioso-administrativa.

DECIMO NOVENA.- COMISION DE SEGUIMENTO

Para o seguimento da execucidén ou cofiecemento de calquera cuestion sobre a sua
interpretacion, modificacién, resolucion ou efectos deste convenio que poidan

xurdir, créase unha comisién mixta, que estara integrada por:

- Pola Conselleria de Emprego e Igualdade: A Secretaria xeral da Igualdade,
que poderda dispor que a substitia algun/ha funcionario/a deses

departamentos.

- pola a Asociacion de Mulleres con Discapacidade de Galicia (ACADAR) a sua

Presidenta ou persoa que esta dispofia para que a substitua.

A actuacion da Comisidon de Seguimento axustarase ao establecido nos preceptos
basicos da Lei 40/2015, do 1 de outubro, de réxime xuridico do sector publico, e na
Lei 16/2010, de 17 decembro, de organizacion e funcionamento da administracién

xeral e do sector publico autonémico de Galicia.

Asinado por: LORENZANA SOMOZA, MARIA JESUS

Cargo: Conselleira
Data e hora: 14/12/2021 12:48:29

E, en proba de conformidade cos termos do Convenio, asinase o mesmo na data da

sinatura dixital.

ALVAREZ SAN PRIMITIVO, MONICA

denta (ACADAR)
09/12/2021 08:51:35

______ A CONSELLEIRA DE EMPREGO E IGUALDADE A PRESIDENTA DA ASOCIACION DE
g8¢g

§?§?’§ MULLERES CON DISCAPACIDADE DE
238 GALICIA (ACADAR)

Maria Jesus Lorenzana Somoza Mdnica Alvarez San Primitivo

